
Domols dät einer vun de föhrende Männer der Jesus froge: 
Meister, wat muss ich dun, 
öm et iwige Levve ze krigge? 
Der Jesus dät antwoode: 
Woröm deis do sage ich wär god? 
Keiner is god usser däm Eine, däm Herrgodd. 
Do kenns doch die Gebodde: 
Do solls nit frembgonn, do solls keine ömbrenge, 
do solls nit kläue, do solls nit lege, 
dun dinge Papp un ding Mamm ihre! 
Hä dät antwoode: 
All die Gebodde han ich vun klein op befolg. 
Wie der Jesus dat gehoot hat, saht hä: 
Eins fählt der noch: 
Dun alles verkaufe, wat do häs, 
verdeil dä Erlös unger de Ärme, 
un do wees för iwig ene Schatz em Himmel han; 
dann kanns do kumme un mer nohfolge! 
Der Mann ävver woodt ärg bedröv, wie hä dat gehoot hat, 
dann hä wor steinrich. 
Der Jesus dät in aanluure un saht: 
Wie schwer es et doch för Minsche, die vill han, 
en der Himmel zo kumme. 
Iher geiht e Kamel durch e Nodelöhr, 
wie dat ene Riche en der Himmel kütt. 
Die Lück, die dat hoote, däte froge: 
Wä kann dann üvverhaup en der Himmel kumme? 
Der Jesus gov zor Antwood: 
Wat för de Minsche unmögelich es, 
es för uns Hergodd allemol mögelich. 
 
Dat es de Fruhbotschaff för hügg. 
 


